
УЛСЫН ИХ ХУРЛЫН 2012 ОНЫ НАМРЫН ЭЭЛЖИТ

ЧУУЛГАНЫ 08 ДУГААР САРЫН 08-НЫ ӨДРИЙН 

ХУРАЛДААНААР ХЭЛЭЛЦСЭН АСУУДЛЫН ТОВЬЁГ
	№

	Хэлэлцэх асуудлын дараалал

	2.
	Гар тэмдэглэл
	2-4

	3.
	Соронзон бичлэг: 

1.Улсын Их Хурлын дэд даргыг сонгох тухай 

2.Зарим байнгын хорооны дарга нарыг сонгох тухай  
	5-6

7-10

	4.
	Саналын томъёолол 
	11-13 


Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Анхдугаар чуулганы 2012 оны 08 дугаар сарын 08-ны өдөр (Лхагва гариг)-ийн хуралдаан 15 цаг 54 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Чуулганы нэгдсэн хуралдаанд ирвэл зохих 71 гишүүнээс 41 гишүүн ирж, 57.7 хувийн ирцтэй байв. Үүнд:

Чөлөөтэй: Р.Амаржаргал, Ц.Дашдорж, Д.Оюунхорол, Я.Содбаатар, Д.Хаянхярваа, У.Хүрэлсүх, М.Энхболд.

Тасалсан: М.Батчимэг, Л.Цог, Ц.Цолмон.

Нэг. Улсын Их Хурлын дэд даргыг сонгох тухай.

Хэлэлцэж буй асуудалтай холбогдуулан Улсын Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ж.Бямбадулам, Байнгын хороодын ажлын албаны дарга Д.Одсүрэн нар байлцав.

Улсын Их Хурлын дэд даргад нэр дэвшүүлэх тухай саналыг Улсын Их  Хурал дахь МАХН, МҮАН-ын Шударга ёс, эвслийн бүлгийн ахлагч Н.Батцэрэг танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

З.Энхболд: Улсын Их Хурлын гишүүн Чүлтэмийн Улааныг Улсын Их Хурлын дэд даргаар сонгох тухай Монгол Улсын Их Хурлын тогтоолын төслийг баталъя.

Зөвшөөрсөн

40

Татгалзсан

  
 1

Бүгд



41

97.6 хувийн саналаар тогтоол батлагдлаа.

Улсын Их Хурлын дарга З.Энхболд “Монгол Улсын Их Хурлын дэд даргыг сонгох тухай” Улсын Их Хурлын тогтоолын эцсийн найруулгыг уншиж танилцуулав.

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх тогтоолын эцсийн найруулгыг сонсов. (16.00)
Уг асуудлыг 16 цаг 00 минутад хэлэлцэж дуусав.

Хоёр. Зарим Байнгын хорооны дарга нарыг сонгох тухай.  

Хэлэлцэж буй асуудалтай холбогдуулан Улсын Их Хурлын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Н.Тунгалаг, Байнгын хороодын ажлын албаны дарга Д.Одсүрэн, Хууль зүйн байнгын хорооны зөвлөх Б.Баасандорж, референт Г.Нямдэлгэр, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн нар байлцав.

Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Ц.Оюунгэрэл, Хууль зүйн байнгын хорооны санал, дүгнэлтийг Улсын Их Хурлын гишүүн Р.Гончигдорж нар тус тус танилцуулав.

Дээрх асуудлаар Улсын Их Хурлын гишүүдээс асуулт, санал гараагүй болно.

З.Энхболд: 1.Нийгмийн бодлого, боловсрол, соёл, шинжлэх ухааны байнгын хорооны даргад нэр дэвшигч Улсын Их Хурлын гишүүн Зангадын Баянсэлэнгийг сонгох тухай Монгол Улсын Их Хурлын тогтоолын төслийг баталъя.

Зөвшөөрсөн

40

Татгалзсан

 
  -

Бүгд



40

100.0 хувийн саналаар тогтоол батлагдлаа.

2.Хууль зүйн байнгын хорооны даргад нэр дэвшигч Улсын Их Хурлын гишүүн Шаравдоржийн Түвдэндоржийг сонгох тухай Монгол Улсын Их Хурлын тогтоолын төслийг баталъя.

Зөвшөөрсөн

40

Татгалзсан

  
  -

Бүгд



40

100.0 хувийн саналаар тогтоол батлагдлаа.

Улсын Их Хурлын дарга З.Энхболд “Зарим Байнгын хорооны дарга нарыг сонгох тухай” Улсын Их Хурлын тогтоолын эцсийн найруулгыг уншиж танилцуулав.

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно.

Улсын Их Хурлын гишүүд дээрх тогтоолын эцсийн найруулгыг сонсов. (16.07)

 Хуралдаан 16 цаг 10 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН  ДАРГА




Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Д.ЭНЭБИШ

МОНГОЛ УЛСЫН ИХ ХУРЛЫН ЗУРГАА ДАХЬ УДААГИЙН СОНГУУЛИАР

БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ 

2012 ОНЫ 08 ДУГААР САРЫН 08-НЫ ӨДӨР (ЛХАГВА ГАРИГ)-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 15 цаг 54 минутад эхлэв.

З.Энхболд: -6 дахь удаагийн Улсын Их Хурлын анхдугаар чуулганы 2012 оны 8 дугаар сарын 8-ны өдрийн нэгдсэн хуралдаан эхэлж байна. Ирвэл зохих 71 гишүүнээс 41 гишүүн ирж 57.7 хувийн ирцтэй байгаа учраас анхдугаар чуулганы нэгдсэн хуралдаан нээгдэж байна.

Өнөөдрийн хуралдаанаар хэлэлцэх асуудлыг танилцуулъя.

Улсын Их Хурлын дэд даргыг сонгох. Дараагийн асуудал зарим Байнгын хорооны дарга нарыг сонгох ийм 2 хэлэлцэх асуудалтай байна. 

Эхний асуудалдаа оръё.

Монгол Улсын Үндсэн хуулийн 24 дүгээр зүйлийн 2 дахь хэсэг, Монгол Улсын Их Хурлын тухай хуулийн 12.1-д заасны дагуу Улсын Их Хурлын тухайн сонгуулийн дүнд бий болсон нам, эвслийн бүлэг тус бүрээс Улсын Их Хурлын дэд даргыг сонгодог оо.

Одоо МАХН, МҮАН-ын Шударга ёс, эвслийн бүлгээс Улсын Их Хурлын дэд даргад нэр дэвшүүлэх саналаа танилцуулахыг Эвслийн бүлгийн ахлагч Батцэрэгээс хүсч байна. Гишүүн Батцэрэгийг индэрт урьж байна.

Н.Батцэрэг: -Улсын Их Хурлын дарга аа, Улсын Их Хурлын эрхэм гишүүд ээ,

Монгол Улсын Их Хурлын тухай хуулийн 12 дугаар зүйлийн 12.1 дэх хэсэг болон 12 дугаар зүйлийн 12.2 дахь хэсэгт заасны дагуу МАХН, МҮАН-ын Шударга ёс эвслийн бүлгээс төрийн ажлын туршлага мэдлэг, боловсрол зэргийг харгалзан үзэж Монгол Улсын Их Хурлын дэд даргад Улсын Их Хурлын гишүүн Чүлтэмийн Улааныг нэр дэвшүүлж байна.

Чүлтэмийн Улаан 1972 онд нийслэлийн 10 жилийн 28 дугаар дунд сургуульд, 1977 онд ЗХУ-ын Эрхүү хотын Улс ардын аж ахуйн дээд сургууль төгссөн. 1992 онд ОХУ-ын Москва хотын Удирдлагын академи тус тус төгсөж, инженер, эдийн засагч мэргэжил эзэмшсэн.

1977-1985 онд Улсын төлөвлөгөөний комисст мэргэжилтэн, хэлтсийн дарга, 1985-1990 онд МАХН-ын Төв Хороонд зааварлагч, тасаг, хэлтсийн эрхлэгч, 1992-1996 онд Үндэсний хөгжлийн газрын дарга, сайд, 1996 оноос өнөөдрийг хүртэл Улсын Их Хурлын гишүүнээр сонгогдон ажиллаж байна.

Энэ хугацаанд Монгол Улсын Засгийн газрын гишүүн, Сангийн сайд, Шадар сайд, Улсын Их Хурлын Төсвийн байнгын хорооны дарга зэрэг төрийн өндөр хариуцлагатай албыг хашиж ирсэн. 

Чүлтэмийн Улаан нь Улсын Их Хурлын гишүүнээр тав дахь удаагаа сонгогдсон, парламентын болон төрийн албаны туршлагатай, өндөр боловсролтой, манай тэргүүний боловсон хүчний нэг учир Монгол Улсын Их Хурлын дэд даргын албыг нэр төртэй гүйцэтгэж чадна гэж манай бүлэг үзсэн юмаа.

Улсын Их Хурлын дарга, эрхэм гишүүд ээ,

Улсын Их Хурлын гишүүн Чүлтэмийн Улааныг Улсын Их Хурлын дэд даргаар сонгон баталж өгөхийг та бүхнээс хүсье.

Анхаарал тавьсанд баярлалаа.

З.Энхболд: -Батцэрэг гишүүнд баярлалаа. Одоо МАХН, МҮАН-ын Шударга ёс эвслийн бүлгийн нэр дэвшигчээс асуулттай гишүүд байна уу? Асуулттай гишүүд алга байна. Асуудлаа тасаллаа.

Одоо нэр дэвшигчийн талаар саналтай гишүүд байна уу?  Саналтай гишүүд алга байна. Одоо санал хураалт явуулъя.

Улсын Их Хурлын гишүүн Чүлтэмийн Улааныг Улсын Их Хурлын дэд даргаар сонгохыг дэмжье гэсэн саналаар санал хураалт явуулъя. Санал хураалт явагдаж байна.

Санал хураалтад 41 гишүүн оролцож, зөвшөөрсөн 40, 97.6 хувиар Улсын Их Хурлын гишүүн Чүлтэмийн Улаан Улсын Их Хурлын дэд даргаар сонгогдож байна. 

Одоо тогтоолын төслийг уншиж танилцуулъя. Та бүхэнд тогтоолын төслийг тараасан байгаа. 

Монгол Улсын Их Хурлын дэд даргыг сонгох тухай. Монгол Улсын Үндсэн хуулийн 24 дүгээр зүйлийн 1 дэх хэсэг. Монгол Улсын Их Хурлын тухай хуулийн 12 дугаар зүйлийн 12.1, 2 дахь хэсэг, 14 дүгээр зүйлийн 14.3 дахь заалт, санал хураалтын дүнг үндэслэн Монгол Улсын Их Хурлаас Тогтоох нь:

1.Монгол Улсын Их Хурлын дэд даргаар Улсын Их Хурлын гишүүн Чүлтэмийн Улааныг сонгосугай.

2.Энэ тогтоолыг батлагдсан өдрөөс нь эхлэн дагаж мөрдсүгэй. 

Саяын баталсан тогтоолын эцсийн найруулга дээр саналтай гишүүд байна уу. Саналтай гишүүд алга байна. Эцсийн найруулгыг сонссонд тооцлоо. 

Улсын Их Хурлын дэд даргаар сонгогдсон Улаан гишүүндээ нийт гишүүдээ төлөөлөөд ажлын амжилт хүсч, баяр хүргье. (алга ташив)
Дараагийн асуудалдаа оръё.

Зарим Байнгын хорооны дарга нарыг сонгох тухай асуудал байна. Байнгын хороодын санал, дүгнэлтийг сонсъё.

Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Оюунгэрэл танилцуулна. Оюунгэрэл гишүүнийг индэрт урьж байна.

Ц.Оюунгэрэл: -Улсын Их Хурлын дарга, эрхэм гишүүд ээ,

Улсын Их Хурлын тухай хуулийн 22 дугаар зүйлийн 22.3, 22.4, Улсын Их  Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт заасныг баримтлан Байнгын хорооны даргад нэр дэвшүүлэх тухай асуудлыг Нийгмийн бодлого, боловсрол, соёл, шинжлэх ухааны байнгын хороо 2012 оны 8 дугаар сарын 8-ны өдрийн хуралдаанаараа хэлэлцээд Улсын Их Хурлын гишүүн З.Баянсэлэнгийг Байнгын хорооны даргад тус байнгын хорооноос нэр дэвшүүлж байна.

Улсын Их Хурлын гишүүн З.Баянсэлэнгэ нь 1994 онд Дархан хотын Анагаах ухааны дунд сургууль, 2003 онд Цагдаагийн академийг тус тус төгсгөсөн. Эрх зүйч мэргэжилтэй, нийслэлийн Цагдаагийн газарт бага эмч, Баянзүрх дүүргийн Цагдаагийн хэлтэст хэрэг бүртгэгч, хэрэглэгчдийн эрх ашгийг хамгаалах нийгэмлэгт арбиторч, Чингэлтэй дүүргийн 17 дугаар хорооны Засаг дарга, Чингэлтэй дүүргийн Хөдөлмөр халамжийн үйлчилгээний газар Хүн ам, гэр бүлийн хөгжлийн асуудал хариуцсан мэргэжилтэн зэрэг ажил эрхэлж байсан.

З.Баянсэлэнгэ төрийн албаны дадлага туршлагатай тул Байнгын хорооны даргын үүрэгт ажлыг зохих ёсоор гүйцэтгэж чадна гэж тус Байнгын хорооны гишүүд үзсэн болно.

Улсын Их Хурлын эрхэм гишүүд ээ,

Улсын Их Хурлын гишүүн З.Баянсэлэнгийг Нийгмийн бодлого, боловсрол, соёл, шинжлэх ухааны байнгын хорооны даргад нэр дэвшүүлсэн талаарх тус Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

З.Энхболд: -Оюунгэрэл гишүүнд баярлалаа. Одоо Хууль зүйн байнгын хорооны санал, дүгнэлтийг Улсын Их Хурлын гишүүн Гончигдорж танилцуулна. Гончигдорж гишүүнийг индэрт урьж байна.

Р.Гончигдорж: -Улсын Их Хурлын дарга, эрхэм гишүүд ээ,

Монгол Улсын Их Хурлын тухай хуулийн 22 дугаар зүйлийн 22.3, 22.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэгт тус тус заасны дагуу Байнгын хорооны даргад нэр дэвшүүлэх тухай асуудлыг Хууль зүйн байнгын хороо 2012 оны 8 сарын 8-ны өдрийн хуралдаанаар хэлэлцээд тус Байнгын хорооны гишүүдийн олонхийн саналаар Улсын Их Хурлын гишүүн Шаравдоржийн Түвдэндоржийг Хууль зүйн байнгын хорооны даргад нэр дэвшүүлж байна.

Улсын Их Хурлын гишүүн Ш.Түвдэндорж нь 1967 онд Улаанбаатар хотод төрсөн, эхнэр 2 хүүхдийн хамт амьдардаг. 1985 онд нийслэлийн 10 жилийн 5 дугаар дунд сургууль, 1989 онд Цэргийн нэгдсэн дээд сургуулийг радио холбооны инженер мэргэжлээр, 1998 онд Отгонтэнгэр их сургуулийг хуульч мэргэжлээр, 1999 онд Батлан хамгаалахын их сургуулийн Хууль зүйн ухааны магистр, 2000 онд Удирдлагын академийн Төрийн захиргааны менежер, 2000 онд Батлан хамгаалах их сургуулийн хууль зүйн ухааны докторын зэрэг хамгаалж, тус тус төгссөн. Хуульч, өмгөөлөгч мэргэжилтэй, хууль  зүйн ухааны докторын зэрэгтэй.

1989-1990 онд Ардын армийн 124 дүгээр ангийн салааны захирагч, 1992-1996 онд Чингэлтэй дүүргийн Монголын үндэсний Ардчилсан намын хорооны дарга, 1996-1999 онд МҮАН-ын Ерөнхий нарийн бичгийн дарга, 1999-2000 онд Засгийн газрын гишүүн, Батлан хамгаалахын сайд, 2000-2003 онд МоАХ-ны дарга, 2004-2006 онд Засгийн газрын Хэрэг эрхлэх газрын дэд дарга, 2005-2006 онд Ардчилсан намын Ерөнхий нарийн бичгийн даргаар ажиллаж байсан.

2006 оноос МоАХ-ны дэд дарга бөгөөд гүйцэтгэх захирал, 2010 оноос нийслэлийн Ардчилсан намын даргаар ажиллаж байгаад 2012 оны Улсын Их Хурлын зургаа дахь удаагийн сонгуулиар Улсын Их Хурлын гишүүнээр сонгогдон ажиллаж байна.

Улсын Их Хурлын эрхэм гишүүд ээ,

Улсын Их Хурлын гишүүн Ш.Түвдэндоржийг Хууль зүйн байнгын хорооны даргад нэр дэвшүүлснийг дэмжсэн тус Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

З.Энхболд: -Гончигдорж гишүүнд баярлалаа. Одоо нэр дэвшигчдээс асуулттай гишүүд байна уу? Асуулттай гишүүд алга байна. Нэр дэвшигчийн талаар үг хэлэх гишүүд байна уу? Үг хэлэх гишүүд алга байна. 

Одоо Монгол Улсын Их Хурлын чуулганы хуралдааны дэгийн тухай хуулийн 15.2-т заасны дагуу нэр дэвшигч тус бүрээр ил санал хураалт явуулна.

Эхний санал хураалт.

 Нийгмийн бодлого, боловсрол, соёл, шинжлэх ухааны байнгын хорооны даргад нэр дэвшигч Улсын Их Хурлын гишүүн Зангадын Баянсэлэнгийг дэмжье гэсэн саналаар санал хураалт явуулъя.

Хуралдаанд 40 гишүүн оролцож, 40 зөвшөөрсөн байна. 100.0 хувийн саналаар Улсын Их Хурлын гишүүн Зангадын Баянсэлэнгэ Нийгмийн бодлого, боловсрол, соёл, шинжлэх ухааны байнгын хорооны даргаар сонгогдож байна.

Хоёр дахь санал хураалт.

Хууль зүйн байнгын хорооны даргад нэр дэвшигч Улсын Их Хурлын гишүүн Шаравдоржийн Түвдэндоржийг дэмжье гэсэн саналаар санал хураалт явуулъя. Санал хураалт явагдаж байна.

Хуралдаанд оролцсон 40, зөвшөөрсөн 40, 100.0 хувийн саналаар Улсын Их Хурлын гишүүн Шаравдоржийн Түвдэндорж Хууль зүйн байнгын хорооны даргаар сонгогдож байна. 

Дэгийн тухай хуулийн 15.2-т олонхийн санал авсан нэр дэвшигчийг Байнгын хорооны даргаар сонгох тухай тогтоол батлагдсанд тооцно гэж заасан учраас санал хураалт явуулахгүй.

Одоо би зарим Байнгын хорооны дарга нарыг сонгох тухай Улсын Их Хурлын тогтоолын төслийг танилцуулъя.

Зарим Байнгын хорооны дарга нарыг сонгох тухай. 

Монгол Улсын Их Хурлын тухай хуулийн 22 дугаар зүйлийн 22.3, 4 дэх хэсэг, Монгол Улсын Их Хурлын чуулганы хуралдааны Дэгийн тухай хуулийн 15 дугаар зүйлийн 15.1, 2 дахь хэсгийг үндэслэн Монгол Улсын Их Хурлаас Тогтоох нь:

1.Нийгмийн бодлого, боловсрол, соёл, шинжлэх ухааны байнгын хорооны даргаар Улсын Их Хурлын гишүүн Зангадын Баянсэлэнгэ, Хууль зүйн байнгын хорооны даргаар Улсын Их Хурлын гишүүн Шаравдоржийн Түвдэндорж нарыг тус тус сонгосугай.

2.Энэ тогтоолыг батлагдсан өдрөөс нь эхлэн дагаж мөрдсүгэй.

Саяын баталсан тогтоолын эцсийн найруулга дээр саналтай гишүүд байна уу? Саналтай гишүүд алга байна. Эцсийн найруулгыг сонссонд тооцлоо.

Байнгын хороодын дарга нараар сонгогдсон Баянсэлэнгэ гишүүн, Түвдэндорж гишүүдэд Улсын Их Хурлын гишүүдийн нэрийн өмнөөс хувиасаа баяр хүргэж, ажлын амжилт, эрүүл энхийг хүсье. (алга ташив)
Дэд хороодын бүрэлдэхүүний тухай асуудал байгаа. Дэд хорооддоо харьяалагдах Байнгын хороод нь байгуулж, даргаа сонгох ёстой юм байна. Тэгэхээр одоо Байнгын хороод Өргөдөл гомдлын байнгын хорооноос бусад нь бүгд байгуулагдсан байгаа. 7 Байнгын хороо байгуулагдсан. Эдгээр 7 Байнгын хороо өөрийнхөө харгалзах дэд хороодыг дотроосоо сонгоод даргаа чуулганаар батлагддаг Дэд хорооны дарга нарыг чуулган руу оруулж ирэх ёстой. Байнгын хороогоороо батлагдаад явдаг Дэд хороод байгаа. Тэрийгээ бол тэрүүгээрээ шийдээд явах нь зүйтэй.

Яг одоо Монгол Ардын Намаас сонгогдсон гишүүд хуралдаж байгаа гэж намын дарга, бүлгийн дарга хоёр нь надад ирж мэдэгдсэн байгаа. Улсын Их Хурлын чуулганд орж ирэх асуудал бол их нааштай байгаа, удахгүй орж ирнээ гэдгээ илэрхийлээд гарсан. Бүлэгтэй болох эсэх бол хуулийн асуудал байгаа. Тэр бол жич яригдах ёстой.

Өнөөдрийн хуралдаан дууслаа. Ирсэн гишүүдэд баярлалаа. Байнгын хороод болон чуулганы хуралдаануудыг ажлын шаардлагаар жич зарлах болно. Өнөөдрийн хурал хаагдлаа.

Хуралдаан 16 цаг 10 минутад өндөрлөв.

Соронзон хальснаас буулгасан:

Хуралдааны тэмдэглэл хөтлөгч
 Д.Энэбиш


